
Alfenum Varum legatum substitutum, qui tramspadanae provinciae et
agris dividendis pracesset: qui curavit me ager, qui Vergqilio restitutus
fuerat, a veteranis auferretur.

7. TRISTIA CONDERE BELLA epitheton bellorum perpetuum.
coNDERE componere, ut e contrario (Il 4) incondita.

9. NON INIVSSA CANO vel ab Apolline, vel ab Augusto, vel a
Maecenate, (ut) te sine nil altum mens inchoat. et hoc ideo, quia
dizerat “aurem vellit’. HAEC QVOQVE videlicet vilia, sicut Theo-
criti. et hoc dicit: si quis, licet rustica, legere fuerit ista dignatus,
tuas tamen in his laudes inveniet; nam per myricas et nemora bu-
colica significat.

11. NEC PHOEBO G. V. EST nec enim pagina ulla Apollini est
gratior, quam quae Vari nomen gestat in titulo: quod ideo dicit,
quia hanc eclogam constat in honorem Vari esse praescriptam.
dicitur autem ingenti favore a Vergilio esse recitata, adeo ut, cum
eam postea Cytheris merefriz cantasset in theatro, quam in fine
Lycoridem vocat, stupefactus Cicero, cuius esset, requireret. et cum
eum tandem aliquando vidisset, dixisse dicitur et ad suam et ad
illius laudem magnae spes altera Romae: quod iste postea ad
Ascanium transtulit, sicut commentatores loquuntur.

13. PERGITE PIERIDES hortatur musas ad referenda ea, quae
Silenus cantaverat pueris: nam vult exequi sectam Epicuream, quam
didicerant tam Vergilius quam Varus docente Sirone. et quasi sub
persona Sileni Sironem inducit loquentem, Chromin autem et Mna-
sylon se et Varum vult accipi. quibus ideo coniungit puellam, ut
ostendat plenam sectam Epicuream, quae nihil sine voluptate vult
esse perfectum. same hoc de Sileno mon dicitur fictum a Vergilio, sed
a Theopompo translatum. is enim apprehensum Silenum a Midae re-
gis pastoribus dicit, crapula madentem et ex ea, soporatum; illos dolo

